
Byenke nou tout se enstrikte, nou ddwe totalman konsyan ke se Sentespri a
ki se enstrikte a e se limenm ki temwaye de tout verite.

Sa gen kek ane, mwen te nan sant fomasyon misyon¢ a avek konpayon
mwen, I¢ m te tande yon vwa timoun di konsa: “Grann, ¢éske moun sa yo se
vré misyone yo ye?” Mwen te vire gade epi m te we yon tifi, ki te kenbe
men grann ni, ki t ap lonje dwet sou mwen menm ak konpanyon mwen.
Mwen te souri, epi m te lonje men mwen, m te gade | dwat nan je epi m te
di: “Alo, mwen se Eld¢ Richardson, e nou se vré misyone.” Li te gen yon
gwo souri I¢ 1 te gade mwen, kontan paske li te an prezans vreé

misyone.

Eksperyans sa a te f¢ m renouvle angajman mwen. Mwen te vle tounen
kalite misyon¢ Sove a, fanmi mwen, ak ti pitit fi sa a te espere m ap ye a.



Pandan de ane apre yo, mwen te travay di pou m te sanble, panse, aji e
espesyalman ansenye pi plis tankou yon vré misyone.

L¢ m te retounen lakay mwen, sa te vin plis an plis kl¢ pou mwen ke
menmsi m te kite misyon mwen, misyon m nan pat kite mwen. Anfet, menm
apre tout ane sa yo, mwen toujou twouve ke misyon m nan sete de pi bel ane
m te pase nan lavi mwen. Yon eko sipriz nan misyon m nan sete vwa tipitit
fi sa a. Selman, kounyeya, m t ap tande nan lespri mwen: “Granme, ¢ske se
yon vre detante pretriz?” “Granme, ¢ske se yon vré mari, oswa yon vré
papa?” oubyen “Granme, ¢ske se yon vré manm Legliz [a?”

Mwen te aprann ke yon kle pou nou vini vzé nan tout aspe nan lavi nou se
kapasite nou pou ansenye yon fason ki pap limite aprantisaj la. Paske, yon
vre lavimande vre aprantisaj, ki depann sou vré anséyman. “Responsablite
pou ansenye [efikasman] an pa limite s¢lman ak moun ki aple ofisyelman
kom enstrikte yo.”! Anfét, chak manm fanmi, dirijan Legliz la, chak manm
Legliz la (enkli jén yo ak timoun yo) gen yon responsablite pou ansenye.

Byenke nou tout se enstrikte, nou dwe totalman konsyan ke se Sentespri a ki
se enstrikte a e se li ki temwaye de tout verite. Moun ki pa totalman
konprann sa yo, yo oubyen eseye pran plas Sentespri a epi fe tout bagay
poukont yo, pandan ke y ap poliman envite Lespri pou rete avek yo men
se¢lman kom yon asistan, oubyen yo kwe ke yo remet tout ans€yman yo bay
Lespri a, pandan ke, an reyalite, se “enpwovizasyon” y ap fe. Tout paran,
dirijan, ak enstrikt¢ gen responsablite pou ansenye “pa Lespri.”* Yo pa dwe
anseye “anvan Lespri a” la oubyen “apre Lespri a” ale men “avek Lespri
a”, pou Lespri a kapab anseye verite a san kontrent.

Mowoni ede nou konprann kijan nou kapab ““ ansenye pa Lespri” san nou pa
ranplase, melanje oubyen ekate Sentespri a kom vré enstrikte a. Mowoni te
di ke Sen yo te dirije reyinyon yo “dapre direksyon Lespri a.”> Sa mande
plis pase jis gen Lespri a avek nou. Dirije nou “dapre direksyon” Sentespri a
vle di ke nou kapab bezwen chanje fason nou ansenye pou nou swiv fason
Sentespri a ansenye a. Le¢ nou akode fason nou avek fason Sentespri a, 1€ sa



a, Sentespri a kapab ansenye ak temwaye san kontrent. Kowodinasyon
enpotan sa a kapab demontre nan egzanp sa a.

Sa gen kek ane, pitit mwen yo avek mwen t al monte sou tet mon South
Sister a, yon montay nan Oregon ki mezire 10,358 pye (3.157 met). Apre
plizy¢ ¢dtan, nou te jwenn yon pant an ti woch volkanik ki te mezire 45
degre longe. Pandan nou t ap gade tét mon nan anl¢ a, nou te kontinye
avanse men nou te reyalize ke chak pa nou te f¢ pye nou te rantre nan ti
woch galet yo, sa ki te koz nou glise desann plizy¢ met an arye anko. Pitit
gason m nan ki te gen douzan an te kontinye monte pandan ke m te rete avek
pitit fi m nan, ki te gen 8§ an. Fatig ak dekourajman te byen vit vini, e li te
chagren, 1¢ 1 t ap panse ke li ka pa t ap kapab rive jwenn fre 1 la sou t&t mon
nan. Premye enpresyon mwen sete pou pote li. Lespri m te byen dispoze
men malerezman, lach¢ m te feb. Nou te chita sou woch yo pou n analize
sitiyasyon an, epi deside yon nouvo plan. Mwen te di li pou li foure men li
nan poch deye pantalon mwen, kenbe m byen di, epi, pi enpotan, kou m leve
pye m fe yon pa, pou I te kouri mete pye | byen vit nan plas pa m nan. Li te
suiv chak mouvman m te fe, epi li te pwofite woulib foure men I nan poch
mwen an. Apre sa k te sanble yon etenite, nou te rive sou tét mon nan.
Ekspersyon triyonf ak satisfaksyon li pa t gen pri. E wi, li menm ak fre 1 la,

nan opinyon pa mwen, sete vre grenpe .

Sikse pitit fi m nan sete rezilta efo dilijan li ak fason li te byen aplike 1 pou
grenpe dapre fason mwen te grenpe a. Pandan li t ap koodone mouvman li
yo ak pa mwen, nou te akonpli yon rit ansanm, ki te peémet mwen itilize tout
en¢ji mwen. Se menm bagay 1¢ n ap ansenye “dapre direksyon Lespri a.” L¢
nou koodone fason nap ansenye pou matche avek pa Sentespri a, Lespri a
fotifye nou epi, an menm tan, li aji san kontrent. Avek sa nan lespri nou,
silvouple ann reflechi ak de kalite “enspirasyon Lespri” fondamantal ke nou

ta dwe suiv.

Premyeéman, Sentespri a ansenye nou chak nan yon fason pesonel. Sa pemet
nou pesonelman konnen verite a pou tet pa nou. Paske bezwen nou,
sitiyasyon nou ak pwogresyon diferan, Sentespri a ansenye nou sa nou dwe
konnen ak feé pou nou kapab vin tounen sa nou dwe ye a. Tanpri, note ke



byenke Sentespri a ansenye “Verite tout bagay,”™ 1i pa ansenye tout verite
yo yon s¢l kou. Lespri a ansenye verite “liy pa liy, presep pa presep, ti moso

isit, ti moso 10tbd.””

Moun k ap ansenye dapre Lespri a konprann ke y ap ansenye moun, yo pa p
jis prezante yon leson. Konsa, y ap simonte anvi pou kouvri tout sa ki nan
manye¢l la oubyen ansenye tout sa yo aprann sou sij¢ a men, olyedesa, y ap
konsantre sou bagay fanmi yo a oubyen manm klas yo a bezwen konnen ak
fe. Paran, dirijan, ak enstrikte k ap swiv egzanp fason Lespri a ansenye,
aprann byen vit ke anseyman veritab la mande pi plis pase jis pale ak
rakonte. Kom rezilta, y ap volontéman f¢ ti poz nan leson an pou yo koute,
obsgve avek atansyon, epi apresa diséne kisa pou yo f& apre.® L& yo f@ sa,
Sentespri a nan pozisyon pou ansenye ni moun k ap aprann nan ni moun k
ap ansenye a sa pou yo f& ak di.”

Dezyeéman, Sentespri a ansenye nan envite nou, enfliyanse nou, ankouraje
nou, ak enspire nou pou nou aji. Kris la te asire nou ke n ap vin konnen tout
verite doktrin nan si nou byen viv doktrin nan epi pratike 1i.® Lespri a dirije
nou, gide nou, epi montre nou sa pou nou fe.” Sepandan, li pap janm f& pou
nou sa nou kapab fe poukont pa nou. Nou we, Sentespri a pa kapab aprann
pounou, santi pou nou, oubyen aji pou nou paske sa t ap kontre¢ avek doktrin
libabit la. Li ka prezante opotinite epi envite nou pou nou aprann, santi, ak
aji.

Moun ki ansenye selon Lespri yo ede 10t moun nan envite yo, ankouraje yo
ak ba yo opotinite pou yo itilize libabit yo. Paran, dirijan, ak enstrikte
reyalize ke yo pa ka santi, aprann, oubyen menm repanti pou fanmi yo,
kongregasyon yo, oubyen manm klas yo. Olye yo mande: “Kisa m kapab fe
pou pitit mwen yo, manm klas mwen yo, oubyen 10t yo?” y ap mande:
“Kijan m kapab envite ak ede moun bo kote m pou yo apran pou tet pa yo?”
Paran k ap swiv direksyon Sentespri yo kreye fwaye kote fanmi yo kapab
aprann bay prensip yo vale olye yo jis aprann sou prensip yo. Nan menm
fason sa a, olye yo jis pale sou pwen doktrin yo, enstrikte yo ap ede moun k
ap aprann yo konprann ak viv doktrin levanjil yo. Sentespri a ka aji san
kontrent 1¢ chak moun byen egzese libabit yo.



Non kondisyon mond la ye kounyeya, nou dezespereman bezwen vré
aprantisaj ak anseéyman nan fwaye nou, reyinyon nou yo ak klas levanjil yo.
Mwen konnen ke rechech nou pou amelyore a kapab sanble depasan pafwa.
Silvouple, piga nou dekouraje avek pwogre nou. M ap repanse avek
eksperyans grenpe mon nan avek pitit mwen yo. Nou te pase kondisyon pou
chak fwa nou kanpe pou pran souf, olye nou konsantre se¢lman sou kantite
wout nou rete a, nou t ap vire tet nou imedyatman gade anba. Nou t ap
admire peyizaj la epi nou youn t ap di 10t: “Gade jis kote nou gentan rive.”
Epi, nou t ap pran yon gwo souf, byen vit retounen gade montay la, epi
rekOmanse grenpe anko, yon pa apre 10t. Fre m ak s¢ m yo, nou kapab ranpli

wol paran, epi dirije, ak ansenye selon Lespri. Mwen konnen nou ka fe sa.
Mwen temwaye ke nou ka fe sa, epi anpil lavi ap chanje.

Mwen te gen benediksyon nan lavi m pou m te anseye pa vré enstrikté ki te
ansenye m avek Lespri e patikilyéman selon Lespri. Mwen envite nou pou
nou koodone fason n ap ansenye sou fason Sentespri a nan tout sa n ap fe.
Mwen temwanye ke Jezikri se Sove nou e levanjil li a retabli. Se sa k f¢ nou
dwe vre paran, vre dirijan, vre enstrikte, ak vré moun k ap aprann. Mwen
temwanye Bondye ap ede nou nan efo nou yo, nan non sakre Sove nou an,
Jezikri, amen.

